
“Мостай Кәримдең оҙон – оҙаҡ баласағы”

Музыка (ҡурай моңо)
Алып барыусы 1: Хәйерле көн, уҡыусылар, хөрмәтле уҡытыусылар!
Башҡортостандың халыҡ яҙыусыһы Мостай Кәримдең тыуыуына 100 йыллыҡ юбилеена арналған кисәбеҙҙе “Мостай Кәримдең оҙон-оҙаҡ бала сағы” тип атаныҡ.

Алып барыусы 2: 	Мин килмешәк булып тыуманым:
Оло юлдың йотоп туҙанын,
Һыйыныр ер тапмай донъяла, 
Мин уҙғынсы булып уҙманым.

Алып барыусы 1:  Мостай Кәримдең ижад итеүенә иң беренсе сәбәпселәр: тыуған ере, тыуған ауылы, яратҡан кешеләре.

Алып барыусы 2: “Ҡайын япрағы тураһында”- шиғыр (4 класс уҡыусыһы).
 
Алып барыусы 1: Баланы әсә тыуҙыра. Заман уны шәхес итеп тәрбиәләй. Ижади шәхес әҙипкә, шағирға әйләнә. Шағирҙы, әҫәрҙәрен аңлар өсөн, уның тыуған яҡтарында булырға кәрәк тиҙәр бит. Әйҙәгеҙ Мостай Кәримдең тыуған яҡтарына күҙ ташлайыҡ әле.

Алып барыусы 2: Рәхим итеп, башҡорт халҡының милли бейеүе “Бишбармаҡ”ты ҡарағыҙ (башҡара 6 класс уҡыусыһы).

Алып барыусы 1: Ул оло һәм оҙон-оҙаҡ баласаҡ үткән. Тыуған ауылы! Әнә, ҡарт имәне. Ул уның балалыҡ илендәге оло инәенә ҡуйылған тере һәйкәл. Ҡарт имән тамырҙары менән көслө булған кеүек, уның тыуған ауылы ла оло инәйе донъяға ҡабул иткән балалары, кешеләре менн көслө. Уға Оло инәйе яратып “Синнай” тип өндәшкән.

Алып барыусы 2: “Хушлашыу” (сценка),(Оло инәй, Кендек) 

Көй: “Әсәйем доғалары” (баян)

Алып барыусы 2:  Бына шулай оло яшендә булыуына ҡарамастан ул сабый күңелле шағир булып ҡалды. Уның әсәһе икәү була. Күңеленә һәм рухына яҡын булған Оло инәйе һәм үҙ әсәһе Кесе инәйе.

[image: ]Алып барыусы 1: “Бөтәһе лә йәмле бында”- шиғыр ( башҡара 4 класс уҡыусыһы).

Алып барыусы 2: Ауыл мәктәбендә белем алғандан һуң Өфөгә килеп, рабфаҡҡа уҡырға инә. 1938 йылда тәүге китабы сыға. Һуғыш башланғас, фронҡа китә, яралана.

Алып барыусы 1: “Мин фронҡа китәм, иптәштәр!” – шиғыр (7 класс уҡыусыһы).

 Алып барыусы 2: Һуғыштан тормошто һәм тыуған ерҙе, кешеләрҙе, дуҫтарын тағы ла нығыраҡ яратырға, ҡәҙерләргә өйрәнеп ҡайта.

Алып барыусы 1: “Россиянмын” – шиғыр (башҡара 8 класс уҡыусыһы).

Алып барыусы 2: Мостай Кәрим профессиональ яҙыусы булып китә һәм ғүмеренеү һуңғы көнөнәсә ижад итә. Шағирҙың күп шиғырҙарына көйҙәр яҙылған. Рәхим итеп тыңлағыҙ, 5 класс ҡыҙҙары башҡарыуында йыр “Гөлдәр миңә һаумы тиҙәр”.

Алып барыусы 1: “Ләйсән” – шиғыр (башҡара 9 класс уҡыусыһы).

Алып барыусы 2: Балалыҡтан, сабыйлыҡтан арына алмауы хаҡтыр, ул балалар өсөн бик күп әҫәрҙәр ижад иткән. Иң кескәйҙәр өсөн үҙенең ҡыҙының исеме менән аталған “Әлфиә хикәйәләре”н яҙған.

Алып барыусы 1: Рәхим итеп, “Әлфиә хикәйәләре”нән  “Теге яҡҡамы, был яҡҡамы” тигән өҙөк ҡарағыҙ. (Ҡатнашалар 2 класс уҡыусылары).

Алып барыусы 2: Балалар өсөн яҙылған “Беҙҙең өйҙөң йәме”, “Өс таған” әҫәрҙәрен бөтә ил, бөтә ер шары балалары яратып ҡабул иттеләр һәм ихлас уҡынылар.

Алып барыусы 1:  “Өс таған” әҫәренән “Башлыҡ һайлау”өҙөгөн тәҡдим итәбеҙ. (Ҡатнашалар 5 класс уҡыусылары).

Алып барыусы 2: Рәхим итеп ҡарағыҙ, 6 класс малайҙары башҡарыуында “Башҡорт егеттәре” бейеүе.

[image: ]Алып барыусы 1: “Оҙон-оҙаҡ бала саҡ” әҫәре 1976 йылда донъя күрә. Ысынлап та, Оло инәйенең һүҙҙәре хаҡ булып сыға. Ул был китапты яҙғанда 60 йәшкә етеп килгән сағы булған. Әҫәр буйынса “Яҙмыштарҙан уҙмыш бар” спектакле барлыҡҡа килгән. Ул театрҙарыбыҙҙа бик оҙаҡ уйнала.

Көй. “Яҙмышлардан уҙмыш бар” (баян).

Алып барыусы 2: “Оҙон – оҙаҡ бала саҡ” әҫәренән “Искәндәр Әсгәте” бүлеген ҡарағыҙ. (Ҡатнашалар 6 класс малайҙары).
 “Яңғыҙ ҡайын”, “Слауат”, “Ай тотолған төндө”, “Ташла утты, Прометей!” һәм башҡалар. Был драмалар яратып уҡылған һәм театр сәхнәләрендә ҡуйлған.

Алып барыусы 2: “Айгө иле” драмаһынан өҙөк ҡарағыҙ. (ҡатнашалар 10 класс уҡыусылары).

Алып барыусы 1: 	Донъябыҙҙа беҙҙән ҡалмаған ул
Бер саҡ килер үлем-ят ҡунаҡ.
Ауһам ине шул саҡ бәйгеләрҙә
Йөрәге ярылып үлгән ат һымаҡ.

Алып барыусы 2: Эйе. Тормош тигән йылға аға ла аға. Ә уның уртаһында кеше. Ул үҙенең уйҙары, ҡайғылары, шатлыҡ-бәхеттәре менән бергә. Былар бөтәһе – шул тормош үҙе инде.

Алып барыусы 1: Тиҙҙән уның шиғриәт шишмәһе мул һыулы йылғаға әүерелде. Ул яҙыусы һәм драматург булып киткән.

Музыка.

Алып барыусы 2: 	Ут үрсемле – янһа 
Йылға тере аҡһа ғына
Йыр, аҡыл һәм дуҫлыҡ
Бүлешкәндән арта ғына.

Алып барыусы 1: Мостай Кәрим – оло шәхес һәм аҡыл эйәһе. Беҙ уның әҫәрҙәрен уҡып, йәшәргә, тормошто аңларға, ысын кеше булырға өйрәнәбеҙ. Ул – ил уҡытыусыһы, ил атаһы. Оло шағирыбыҙҙың тыуыуына 100 йыллығына бағышлап, залда ултырған бөтә уҡытыусыларыбыҙға Мостай Кәрим һүҙҙәренә яҙылған йыр бүләк итәбеҙ.


[image: ]Алып барыусы 2:”Уҡытыусыма”, башҡара 7 класс ҡыҙҙары.

[bookmark: _GoBack]Алып барыусы 1: Мостай Кәрим – Башҡортостандың халыҡ шағиры, Социалистик Хезмәт Геройы, Ленин һәм Дәүләт премияһы лауреаты,бөйөк талант эйәһе менән беҙ ғорурланырға тейешбеҙ.

Алып барыусы 2: Хөрмәтле әҙәбиәт һөйөүселәр! Башҡортостандың халыҡ яҙыусыһы Мостай Кәримдең тыуыуына 100 йылға бағышланған әҙәби кисәбеҙ тамам. Ҡатнашҡан уҡыусыларға, уҡытыусыларға ҙур рәхмәт! 

